
GOUVÈNÈ CUOMO ANONSE $105 MILYON DOLA NAN FINANSMAN KI APWOUVE POU MEDSIN 

JENOMIK ETA NEW YORK AK BIG DATA CENTER 

 

$48 nan finansman Buffalo Billion pou kreye preske 500 djòb nan lwès New York; $57 milyon pou 

kontinye devlopman nan etablisman vil New York 

 

Gouvènè Andrew M. Cuomo jodia te anonse apeprè $105 milyon dola nan finansman te awpouve pou 

etabli NYS Genomic Medicine ak Big Data Center (GMBDC), yon patenarya ki te pwopoze pa Gouvènè a 

nan Diskou 2014 sou kondisyon Eta pou konekte Sant Jenòm Vil New York avèk koridò medikal Niagara 

Buffalo epi mete Eta nan yon pozisyon pou dirije wout la nan devlopman ak rechèch Medsin Jenomik. 

Yon total $48 milyon dola nan finansman Buffalo Billion te atribye pou sipòte nouvo sant Medsin 

Jenomik, e Sant Jenòm nan Vil New York te apwouve pou $57 milyon dola pou sipòte patenarya a. 

Konsèy Administrasyon Empire State Devlopman (ESD) te apwouve finansman byen bonè jodia. 

 

“Medsin Jenomik se pwochen fwontyè nan medsin modèn, e nou vle pou Buffalo ak lwès New York vini 

sant entènasyonal pou rechèch jenomik epi dirije wout la nan revolisyone dyagnostik ak tretman maladi 

grav,”Gouvènè Cuomo te deklare. “Avèk apwobasyon jodia pa Konsèy Administrasyon ESD Rezo Medsin 

Jenomik NY atenn yon etap pipre pou li sou pye. Nouvo patenarya enteresan sa ant Sant Jenòm New 

York, Inivèsite nan Buffalo, ak Koridò Medikal Buffalo-Niagara pral kreye plizyè santèn nouvo djòb 

alafwa nan Buffalo ak Vil New York, epi mete Eta nan avangad nouvo endistri sa pandan lap sove lavi ak 

amelyore sante piblik.” 

 

Rezo Medsin Jenomik NY ap chèche pou kaptire revni ekonomik ak medikal nan domèn medsin jenomik 

kap emèje pou Eta New York ak pou devlope rejyon nò New York kòm yon sant nasyonal pou rechèch ak 

djòb jenomik. Rezo sa relye kominote medikal nan vil New York avèk enfrastrikti enfòmatik nan Inivèsite 

Buffalo (UB) ak rechèch kominote nan Roswell Park Cancer Institute. Avèk resous kalkil entansif ak 

pèsonèl kalifye, enstitisyon Buffalo yo pral bay sant Jenòm NY aksè rapid a kapasite kalkil ki pral 

ogmante vitès rechèch jenomik ak analiz enpòtan pou dyagnostik maladi yo . 

 

Anplis, medsin jenomik gen potansyalite pou redwi pri swen sante, anpil konpoze medikaman yo ki 

kounye chita sou etajè konpayi famasetik yo pral jwenn nouvo itilizasyon. Yo estime ke frè depans pou 

sante pral dekline pa $500 milyon dola pandan pwochen senk ane yo kòm medsin jenomik ap parèt kòm 

yon tretman estanda. 

Sibvansyon jiska $47.5 milyon dola nan Fondasyon Rechèch pou Inivèsite Eta New York (SUNY RF) nan 

non Inivèsite nan Buffalo pral itilize kòm ranbousman pou yon pati nan pri ekipman/lojisyèl ak depans 

fonksyonman. Pwojè $70 milyon dola pral etabli etablisman ak sèvis yo pou ede nan rechèch ak 

devlopman, inovasyon, devlopman pwodui, kreyasyon antrepriz ak devlopman biznis nan domèn sa yo ki 

egzije òdinatè wo pèfòmans, rechèch enfòmatik ak biyo-medikal, enkli men ki pa limite a medsin 

jenomik. Sa a enplike akizisyon espas estokaj done ak materyèl, lojisyèl, ekipman pou Resous Laboratwa 

ki pataje UB yo, ak fon fonksyonman ki pral asiste nan anboche ekspè syantifik ak lidèchip. RF la pral 

posede byen ak ekipman an, sa ki pral itilize pa benefisyè ak lòt kolaboratè yo. 

 

“Eta a ap akselere kwasans ekonomik nan kreye yon rezo pou inovasyon syantifik nan lwès New York epi 

konekte l nan Sante Jenòm New York, sa ki pral ede pou etabli eta New York kòm yon lidè nasyonal nan 

rechèch ak devlopman jenomik,” te deklare Prezidan Devlopman Empire State, PDG & Komisyonè 

Kenneth Adams. “Medsin Jenomik NYS ak Big Data Center pral kreye travay ki peye byen epi ki dirab pou 

Nouyòkè yo soti nan Bufalo pou rive a Vil New York, e li pral egalman pote atansyon mondyal a Empire 

State kòm yon rezo pou rechèch jenomik pou sove lavi.” 

 

GMDBC, grasa kapasite vas li nan òdinatè wo pèfòmans e analiz gwo done pral travay etwatman avèk 

syantis yo nan NYGC pou ede stoke ak analize gwo volim done jenomik ki jenere chak jou nan NYGC, 

enkli estokaj -done jenomik alontèm. Anplis, NYGC pral travay etwatman avèk pwofesyonèl medikal 

GMDBC yo pou ogmante kapasite yo nan sekans pwochen jenerasyon pou mezire jenòm pou gwo 

gwoup pasyan pou sipòte etid medikal yo. 

 

Enfòmasyon sou Estrateji Envestisman Buffalo 

 

Grasa angajman Gouvènè Cuomo pou l envesti $1 bilyon dola nan ekonomi zòn Buffalo a, ki gen objektif 

pou stimile pi gwo envestisman prive enpòtan ak pou kreye anpil milye nouvo djòb dirab, Eta New York 

ap ede zòn Buffalo reyalize kwasans ekonomik imedyat pou mete “jenerasyon kounye a” nan travay 

ankò pandan l ap prepare baz pou opòtinite ekonomik dirab pou jenerasyon kap vini yo.  

 

Konsèy Devlopman Ekonomik Western New York (WNYREDC) – yon gayan rekonpans plan devlopman 

ekonomik prensipal – pral jwe yon wòl enpòtan nan fason yo itilize finansman an pou sipòte 

agrandisman konpayi lokal yo, ak fason pou sible atraksyon nouvo biznis toupatou nan peyi a ak 

toupatou nan lemonn pou vini nan Buffalo. Biznis sa yo ap ka asosye nan yon fason kèlkonk avèk gwoup 

endistri yo WNYREDC idantifye nan plan estratejik li a, ki gen ladann, manifakti modèn, transfòmasyon 

agrikòl/manje, lojistik bi-nasyonal ak distribisyon, enèji, syans lavi/aparèy medikal, sèvis pwofesyonèl.  

 

Pou jwenn plis enfòmasyon sou chak konsèy rejyonal ak sou plan devlopman ekonomik yo, ale nan 

sitwèb www.regionalcouncils.ny.gov. Pou jwenn enfòmasyon sou fason New York ap travay pou biznis, 

tanpri ale sou sitwèb www.thenewny.com. 

